
LXX.





PERKENALAN JANG SOEKER.




	Akoe poenja perkata'an-perkata'an ada amat gampang diketaoei maksoednja, dan djoega boeat didjalanken.
	Tetapi tida ada jang bisa mengarti dan tida ada jang sanggoep mendjalanken.
	Sebab akoe poenja oedjar-oedjar ada beratsal dari soember jang sanget djaoe, dan akoe poenja perboeatan ada berdasar atas wet jang paling tinggi.
	Kapan tida taoe pada ini samoea, orang tida bisa mengenal akoe.
	Jang kenal padakoe ada sedikit sadja, dan oleh marika akoe dihargain.
	Sebab saorang boediman itoe dari sabelah loear kaliatannja miskin, tetapi ia ada kandoeng iapoenja batoe permata di dalem dadanja.



⁂




Berbeda dengen anggepan oemoem jang bilang Lao Tze poenja peladjaran ada samar dan soeker dimengarti, itoe Goeroe Toea sendiri beberapa kalih memastiken bahoea apa jang ia oetjapken sabenernja amat gampang difahamken dan didjalanken dalem practijk. Djikaloe ada banjak orang jang masih tida bisa mengarti, itoelah lantaran ini peladjaran ada beratsal dari soember jang amat djaoe, atawa djeman jang sanget koeno dan menjotjoki pada wet kabeneran jang paling tinggi, hingga lantaran tida taoe pada sifatnja itoe peladjaran jang paling toea sendiri, dan pada poko dasar dari wet kabeneran jang

